
orang ijang pegang kamoedi itoe. 

Dantes menengok ka fihak itoe, sambil dekatken flesch anggoer pada moeloet sendiri; tapi sabelon flesch itoe sampe pada moeloetnja, Dantes lantas tertjenggang, selakoe orang ijang kaget. 

„Lihatlah!“ kata Kapitein: „ada perkara apa itoe di benteng d'If?“

Lebih doeloe Kapitein itoe soedah lihat sédikit asep di benteng d'If, laloe mendenger boenji mariam. Sekalian matroos poen djadi kaget sedikit dan memandang satoe pada lain. 

„Brangkali di malem tadi, ada seorang toetoepan ijang minggat,“ kata Dantes: „dan sekarang diboenjiken mariam di benteng itoe aken oetaraken itoe perkara, kerna memang di itoe benteng ada pake atoeran begitoe.“

Itoe Kapitein lantas memandang pada Edmond Dantes, ijang setelah habis berkata, lantas sadja moelai minoem; tapi Kapitein itoe lihat Dantes ada selakoe orang ijang senang, hingga kaloe ija (Kapitein) ada mendoega apa-apa, doegaannja itoe sigra djoega terhilang.

„Anggoer ini keras rasanja,“ kata Dantes, sambil mengoesoet keringat di djidatnja sendiri.

„Saande orang ini satoe pelari adanja,“ kata Kapitein di dalem hati, sambil memandang pada Dantes : „ada lebih baik lagi.” 

Sehabisnja berkata ada’merasa tjape, lantas ija minta Dantes berdoedoek pegang kamoedi, dan permintadnnja itoe lantas djoega ditoeroet. Dengen berdoedoek Dantes memandang sadja ka pihak Marseille.

„Tanggal brapa sekarang?” kata Dantes pada Jacopo ijang

